ᓄᓇᖓ ᖃᓄᐃᓕᖓᓂᖓ ᐊᒻᒪ ᐃᒥᖅ ᖃᓄᐃᓘᖅᐸᓪᓕᐊᓂᖓ Cape Bounty, Melville Island−ᒥᑦ


ᖃᐅᔨᓴᕐᓂᕆᔭᕗᑦ ᑕᐅᑐᒐᖃᓪᓗᐊᑕᖅᐳᖅ ᐊᒃᑐᖅᓯᓂᕆᕙᒃᑕᖏᓐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᒥ ᐃᒪᕐᒥᓗ ᑲᔪᓯᓂᕆᔭᐅᕙᒃᑐᓂ. ᐱᖃᑦᑕᖅᑐᒍᑦ ᐃᒪᕐᒥᒃ ᐊᒻᒪᓗ ᑭᓂᖅᑐᓂᒃ ᖃᐅᔨᓴᒐᒃᓴᓂᒃ ᑰᒐᓛᓂᑦ ᐊᒻᒪᓗ ᑕᓯᕐᓂᑦ Cape Bounty-ᒥᑦ ᖃᐅᔨᓴᐃᓂᕐᒧᑦ ᐊᓯᐊᙳᖅᐸᓪᓕᐊᔪᓂᒃ ᐱᕈᖅᑐᓂᒃ ᓯᓚ ᐱᔾᔪᑎᒋᓪᓗᒍ. ᖃᐅᔨᓴᕐᒥᔪᒍᑦ ᖃᓄᖅ ᖁᐊᖑᐃᓐᓇᖅᑐᖅ ᐊᒃᑐᐃᓲᖑᖕᒪᖔᑦ ᐃᒪᕐᒥᒃ ᐊᒻᒪ ᓄᓇᒥᒃ. ᖃᐅᔨᓴᕐᓂᕆᔭᕗᑦ ᐊᑯᓂᐅᓛᖑᕗᖅ ᐊᓯᔾᔨᕐᓂᕆᕙᒃᑕᖏᓐᓂᑦ ᑰᑦ ᑕᓯᐃᓪᓗ ᐊᑐᖅᑕᐅᕙᒃᑐᑦ ᓄᓇᕗᒻᒥ, ᑕᐃᒪᐃᓐᓂᖓᓄᓪᓗ, ᐱᒻᒪᕆᐊᓘᓂᐊᖅᐳᖅ ᑐᑭᓯᐅᒪᓂᐊᕐᓗᓂ ᖃᓄᐃᓕᖓᓕᖅᑎᑕᐅᓕᖅᐸᒃᑐᓂᒃ ᓄᓇᐅᑉ ᐃᑭᐊᖓᓂ ᖁᐊᖑᐃᓐᓇᐅᔭᖅᑐᖅ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᓂᕐᔪᑎᓄᑦ ᐱᕈᖅᑐᓄᓪᓗ. 2003-ᒥᓂᑦ, ᐊᖏᖅᓯᒪᔪᒍᑦ ᑕᒪᑐᒧᖓ ᖃᐅᔨᓴᕐᓂᕐᒧᑦ, ᐊᒻᒪᓗ ᑲᔪᓯᓂᐊᖅᑐᒍᑦ ᓯᕗᓂᑦᑎᐊᑎᓐᓂ.

2023−ᒥ, ᐊᐅᓪᓛᖅᓯᒪᕝᕕᕗᑦ ᐃᖏᕐᕋᓛᖅᑐᖅ ᒪᐃ ᕿᑎᐊᓂᑦ ᐋᒌᓯᐅᑉ ᐱᒋᐊᕐᓂᖓᓂᑦ. ᓯᕗᓪᓕᕐᒥ, ᑲᑎᖅᓱᐃᓂᐊᖅᑐᒍᑦ ᐊᐳᑎᒥᒃ ᑕᓯᕐᒥᓪᓗ ᖃᐅᔨᓴᒐᒃᓴᓂᒃ, ᐊᒻᒪᓗ ᓴᐅᓯᒪᔪᓂᒃ ᖃᐅᔨᓴᒐᒃᓴᓂᒃ ᑕᓯᕐᓂᒃ. ᑰᒃᐸᓪᓕᐊᓕᖅᐸᑦ, ᖃᐅᔨᓴᖅᑎᑦᑎᓂᐊᖅᑐᒍᑦ ᐃᒪᕐᒥᒃ ᖃᐅᔨᓴᕐᓗᑕ ᑯᕕᔪᓂᒃ, ᑭᓂᖅᑐᓂᒃ, ᐊᒻᒪ ᓂᕿᑦᑎᐊᕙᖕᓂᒃ. ᐱᔾᔪᑎᒋᓪᓗᒋᑦ ᐱᕈᖅᓯᐊᑦ ᖃᐅᔨᓴᖅᑕᐅᖃᑦᑕᕐᓂᖏᑦ, ᐱᒋᐊᕐᓂᐊᖅᑐᒍᑦ ᔫᓂᐅᑉ ᓄᙳᐊᓄᑦ ᖃᐅᔨᓴᕐᓗᑕ ᐱᕈᖅᐸᓪᓕᐊᓂᕆᔭᐅᔪᓂᒃ ᐊᒻᒪ ᒑᓴᓖᓂᒃ ᑕᐅᖅᓰᖃᑦᑕᕐᓂᕐᒥᒃ. ᒫᓐᓇᐅᓂᖓᓂᑦ, ᖃᐅᔨᓴᕐᓂᐊᕐᒥᔪᒍᑦ ᐃᔾᔪᕐᒥᑦ-ᐃᒪᕐᒥᑦ ᐆᒃᑐᕋᐃᓂᕐᒧᑦ ᐱᖁᑎᒥᑦ ᖃᐅᔨᓂᕐᒧᑦ ᖃᓄᑎᒋ ᐊᐅᒃᐸᓪᓕᐊᓂᖓ ᐊᒻᒪᓗ ᐃᒪᐅᑉ ᐃᖏᕐᕋᓂᖏᑦ ᓄᓇᐅᑉ ᖄᖓᓂᑦ. ᔪᓚᐃ ᓄᕐᖑᐊᓂ, ᓂᕆᐅᒃᑐᒍᑦ ᑎᐊᐱ ᐃᖃᓗᒃ (ᐊᓯᐊᓂᒡᓘᓐᓃᑦ ᖃᐅᓱᐃᑦᑐᕐᒥᐅᑕᒥᒃ) ᐃᖅᑲᓇᐃᔭᕐᓂᐊᕐᓗᓂ ᑕᖕᒫᖅᓯᒪᕝᕕᖕᒥ. ᐃᓱᓕᑉᐸᓪᓕᐊᓕᕈᑦᑕ, ᐋᖓᔅᑦᒥᑦ, ᐅᑎᕐᑎᑦᑎᓂᐊᖅᑐᒍᑦ ᑕᓯᖕᒥᑦ ᓄᐊᑦᑎᓗᑕ ᑎᑎᖅᑲᓂᑦ.
